
ABTRAK 

PERANAN SUHAKAM DALAM PENYELESAIAN 
MASALAH TANAH ADAT: KAJIAN KES DI KG.BALUO 

DATONG,PITAS 

Tesis ini cuba mengenalpasti peranan Suruhanjaya Hak Asasi 
Manusia Malaysia (SUHAKAM) dalam proses penyelesaian isu 
tanah adat di kampung Baluo Datong,Pitas. Kajian ini juga cuba 
menllai peranan SUHAKAM sebagai satu mekanisma dalam 
menyelesaikan masalah hak tanah adat. Kampung Baluo Datong 
dipilih sebagai lokasi kajian secara khusus kerana pemah 
mengalami masalah tanah adat yang dimasuki oleh Sabah 
Forestry Development Authority ( SAFODA). Kajian ini mendapati 
bahawa penduduk kampung telah banyak mengalami halangan 
daripada pihak atasan. Namun, penduduk kampung yang diwakili 
oleh Badan Bertindak Menuntut Tanah Adat (BBMTA) pula telah 
memperlihatkan penglibatan yang aktif demi mendapatkan 
kawasan tanah adat yang dlwartakan oleh SAFOOA tanpa 
rundingan. Oi akhir kajian ini didapati, SUHAKAM mempunyaj 
peranan yang agak terbatas. Keterbatasannya untuk 
menyelesaikan masalah hak tanah adat di Sabah adalah 
dipengaruhl oleh beberapa penyebab. 

ABSTRACT 

ROLE OF SUHAKAM IN SOL vrNG PROBLEMS REGARDING IN 
NA TIVE CUSTOMARY LAND: A CASE STUDY OF KG.BALUO 

DATONG,prrAS 

This thesis aims to outline the role of Suruhanjaya Hak Asasi Manusia 
Malaysia (SUHAKAM) in solving problems regarding native customary land 
in Kg.Saluo Datong,Pitas. ",is study also tries to evaluate the role of 
SIJHAKAM as one mechanism in solving problems involving rights tQ 
customary land. Kampung Saluo Datong,Pitas was chosen as the research 
location mainly because it has experienced problems with native 
customary land invoMng Sabah Forestry Development Authority 
{SAFODA}. This study has finds that the locals have experinced many 

challenges from the authQrities. However the 1QC8ls who are represented 
by Badan 8ertindak Menuntut Tanah Adat (BBMTA) have been actively 
involved in regaining their customary land which have been claimed by 
SAFODA wIthout consultation. ThIs study found that role of SUHAKAM In 
handling the customary land issues is limited. ",is is because this agency 
is constrained by several factors which leads to its functional limitation in 
solving customary land problems in Sabah. 

BAB 1 

PENGENALAN 

1.1 Pengenalan 

Hak asasi manusia adalah merujuk kepada kebebasan asasi yang melibatkan 

kepentingan kehidupan manusia seperti perlindungan,kesihatan,hak untuk bersuara dan 

berhimpun. Darren J O'Byme (2003:27) dalam bukunya Human Rights An Introduction 

mengistilahkan hak asasi manusia adalah universal yang dimiliki oleh setiap orang tidak 

menghiraukan keetnikan,bangsa,gender, sexuality,umur,agama dan jenis kerajaan. Di 

Malaysia, Suruhanjaya Hak Asasi Manusia (SUHAKAM) telah ditubuhkan oleh parlimen 

di bawah Akta Suruhanjaya Hak Asasi Manusia Malaysia 1999, Akta 597 (Undang-

undang Malaysia, 1999: 5-6). Penglibatan Malaysia dalam isu hak asasi di peringkat 

antarabangsa telah mendorong negara untuk menubuhkan SUHAKAM sebagai satu 

badan yang mengetengahkan hak asasi manusia (Risalah SUHAKAM\tiada tarikh). Isu 

hak asasi manusia di Malaysia tidak lagi menjadi perkara biasa yang hanya 

diperdebatkan oleh badan bukan Kerajaan (NGO), masyarakat dan kerajaan, malah 

kesedaran hak asasi ini telah berkembang sejak dari 1970-an (Weiss, 2003:141). 

1 Risalah tidak mempunyai tarikh dan tahun penerbitan, dirujuk melalui Fail SUHAKAM 

Malaysia merupakan satu negara yang sedang membangun banyak 

menggunakan tanah bagi tujuan pembangunan. Penduduk kampung yang tinggal di 

pedalaman yang hid up bergantung kepada sumber tanah seringkali terlibat dalam 

proses pembangunan yang dilakukan oleh kerajaan dan swasta. Isu perebutan tanah 

bagi tujuan pembangunan dan pembalakan telah menjadi masalah dominan yang sering 

diadu kepada SUHAKAM seperti di Kanowit, Sarawak (Daily Express 10/08/2006:6). 

Tanah juga merupakan isu dominan yang berlaku di Sabah khususnya bagi penduduk 

pedalaman yang masih mendiami tanah yang dikenali sebagai tanah adat atau Native 

Customary Land. Keadaan ini dapat dibuktikan apabila pada tahun 2007 SUHAKAM di 

Sabah telah menerima sebanyak 301 kes dimana jumlah yang tertinggi adalah 

berkenaan dengan isu tanah yang telah mencatat 96 kes. Walhal, kes-kes seperti hal-hal 

pekerja telah mencatat 12 kes (SUHAKAM, 2007:148). 

Tanah telah menjadi sumber kepada penduduk kampung sebagai suatu aset 

penting dalam sosio-ekonomi mereka. Menurut Anderson et ai, (2006: 45), tanah 

tradisional adalah kawasan kaum yang tidak dapat dipisahkan daripada budaya, 

sumber rezeki dan identiti diri bagi masyarakat kampung. Mengikut prespektif ini, tanah 

merupakan aspek yang penting dalam kehidupan kerana bukan sahaja sebagai sumber 

ekonomi tetapi sebagai suatu aset yang menyeluruh dalam segenap kehidupan mereka. 

Tanah Adat (Native Customary land) merupakan tanah yang didiami dan diusahakan 

oleh kebanyakan penduduk pedalaman masyarakat Sabah. Oleh itu, tanah ini adalah 

merupakan hak kepada penduduk kampung atau dikenali sebagai Native Customary 

Rights Land yang menjadi isu hangat yang berlaku akibat dari pelbagai faktor. Justeru, 

SUHAKAM telah memainkan peranan dalam mengetengahkan isu hak tanah adat 

penduduk kampung. 

1.2 Permasalahan Kajian 

SUHAKAM merupakan satu badan berkanun yang telah diberikuasa oleh kerajaan bagi 

membantu melindungi dan memajukan hak asasi manusia di Malaysia (Undang-undang 

Malaysia, Akta 597,1999: 7). Salah satu peranan SUHAKAM adalah mengenai hak tanah 

adat. Namun, persoalan timbul berkenaan dengan kemampuan SUHAKAM untuk 

menangani masalah yang berlaku berkaitan dengan hak tanah adat di Sabah. Hal ini 

kerana sepanjang pengalaman penyelidik sebagai pekerja sukarelawan di pejabat 

SUHAKAM, didapati bahawa banyak kes yang berkaitan dengan hak asasi telah ditutup 

namun tidak kurang juga kes yang telah diselesaikan. 

Masalah tanah adat adalah isu dominan yang berlaku di kalangan penduduk 

kampung disebabkan oleh pencerobohan ke atas tanah adat yang semakin meningkat. 

Hal ini dapat dibuktikan melalui beberapa pendedahan dalam surat khabar. Contohnya, 

Daily Express melaporkan bahawa penduduk kampung dari 100 buah kampung di 

Daerah Inanam, Sabah menyatakan tanah adat mereka diceroboh, walaupun bantahan 

telah dibuat kepada pihak kerajaan negeri (Daily Express, 27 .02.2008). Keadaan ini juga 

berlaku di beberapa tempat di Sabah misalnya Daerah Keningau, Pitas, Beluran dan 

sebagainya yang mempunyai masalah yang sarna dalam isu tanah ini (Daily 

Express, 28.03. 2008: 3, Daily Express 5.07.2006:3). Justeru, persoalan wujud dalam 

kajian ini iaitu mengapa masalah tanah adat merupakan isu dominan yang berlaku di 

Sabah sedangkan negeri ini mempunyai Land Ordinance Sabah yang berfungsi untuk 

menetapkan pemilikan tanah kepada penduduk asal. 

Dalam pada itu, pembangunan luar bandar di Sabah adalah tertumpu kepada 

penukaran penggunaan tanah adat penduduk kampung dari sistem sara diri kepada 

sistem komersil. Perladangan kelapa sawit adalah antara pembangunan yang dilakukan 

kerajaan sebagai satu strategi menghapuskan kemiskinan. Misalnya, pada tahun 2003, 

30% kawasan tanah di Sabah adalah diliputi perladangan kelapa sawit berbanding 

dengan hanya 12% keluasan di Sarawak (Fadzilah Majid Cooke, 2006: 8). PerJadangan 

kelapa sawit yang luas ini membabitkan kawasan tanah adat penduduk kampung dan 

telah menimbulkan pertelingkahan diantara orang kampung dan agenda negara yang 

dirancangkan. Dari sudut pandangan kerajaan, agenda pembangunan yang dilakukan 

banyak memberi faedah kepada penduduk kampung seperti peningkatan taraf hidup 

melalui peluang perkerjaan, memperluaskan kemudahan awam seperti elektrik, air dan 

jalan raya. Oleh itu, persoalan timbul dalam kajian ini iaitu setakatmana pembangunan 

luar bandar ini telah menjadi penyumbang masalah kepada tanah adat penduduk 

kampung khususnya di Kg. Baluo Datong, Pitas. 

1.3 Objektif Kajian 

(i) Menilai peranan SUHAKAM dalam penyelesaian tanah adat. 

(ii) Mengenalpasti proses penyelesaian yang dilakukan oleh SUHAKAM dalam masalah 

tanah ad at. 

1.4 Andaian 

Proses penyelesaian yang diutarakan oleh SUHAKAM dapat menangani pencerobohan 

tanah adat. 

1.5 SKOP KAJIAN 

Lokasi utama kajian yang telah dilakukan oleh penyelidik adalah di pejabat SUHAKAM 

cawangan Sabah. Sebagai suatu suruhanjaya yang ditubuhkan dibawah Akta parlimen 

SUHAKAM tidak boleh dianggap sebagai satu badan dalam masyarakat sivil. Organisasi 

ini merupakan pusat dalam menentukan aktiviti atau program yang dilakukan dalam 

menerima dan menyiasat aduan yang berkaitan dengan "pencabulan" hak asasi 

manusia. 

Peranan yang dimainkan oleh SUHAKAM hanya tertumpu kepada menerima 

aduan, menyiasat dan berunding dengan pihak-pihak yang terlibat bagi mengendalikan 

isu berkenaan dengan hak asasi manusia khususnya masalah kemasukan Lembaga 

Perhutanan Negeri Sabah (SAFODA) ke kawasan tanah Kg. Baluo Datong, Pitas. 

Walaupun SUHAKAM bi;lnyak terlibat mengendallkan pelbagai isu hak asasi manusia 

seperti isu kewarganegaraan, isu pekerjaan, rumahtangga dan sebagainya namun, 

penyelidik hanya menumpukan kepada peranan SUHAKAM dalam proses penyelesaian 

kes tanah adat. 

Selain itu, lokasi kedua adalah dilakukan di Kg. Baluo Datong,Pitas. Penyelidik 

telah memilih kampung ini kerana Kg. Baluo Datong pernah mengalami masalah tanah 

adat. Malah, SUHAKAM sendiri telah mengetengahkan isu tanah adat ini kepada 

kerajaan bagi menyelesaikannya. Oleh itu, kajian ini hanya melihat bagaimana 

keputusan dapat dibuat dikalangan penduduk kampung mengenai pertelingkahan isu 

tanah yang berlaku di kampung mereka. Ini bermakna isu perkembangan atau 

kemerosotan ekonomi penduduk kampung berkaitan dengan aktiviti SAFODA tidak 

menjadi tumpuan kajian. 

1.6 Metodologi 

Penyelidikan ini menggunakan kaedah kualitatif deskriptif. Dalam kaedah kualitatif, ia 

melihat hubungan atau pola diantara beberapa pembolehubah semasa pengumpulan 

data dilakukan (Neumen, 2006: 151). Manakala, kaedah deskriptif ialah gambaran 

kepada keadaan sosial atau masalah yang dihadapi oleh masyarakat. Dalam kaedah 

kualitatif ini penyelidik ~elah mengumpulkan data melalui data primer dan data sekunder 

bagi memahami dan menganalisis fenomena kajian yang berlaku. Data primer dan data 

sekunder yang dikatakan ialah: 

Data primer 

(i) Dokumen I fail - fail SUHAKAM 

Dokumen dan fail-fail SUHAKAM telah menjadi data primer dalam kajian ini. Berasaskan 

dokumen-dokumen ini, penyelidik telah menganalisis dan memahami peranan SUHAKAM 

secara umum dan kes tanah adat secara khusus. Justeru, fail Kes tanah adat Kg. Baluo 

Datong yang pemah dikendalikan oleh SUHAKAM adalah penting sebagai satu kajian kes 

untuk penyelidikan ini. 

Antara dokumen yang telah dilihat dan dianalisis adalah seperti berikut: 

(i) Surat aduan berkenaan tanah adat dari penduduk kampung kepada SUHAKAM. 

(ii) Surat-surat SUHAKAM kepada pihak yang terlibat seperti Pegawai Daerah Pitas, 

Penolong Pemungut Hasil Tanah Daerah Pitas (PPHT), SAFODA dan Jabatan 

Pertanian. 

7 

UMS 
UNIVERSITI MALAYSIA SABAH 



(iii) Surat maklumbalas dari SAFODA, Penolong Pemungut Hasil Tanah Daerah Pitas 

(PPHT). 

(iv) Laporan SUHAKAM semasa turun ke lapangan di Kg. Baluo Datong, Pitas. 

(v) Laporan status aduan kes-kes tanah yang diajukan kepada SUHAKAM secara 

umum. 

(vi) Peta kawasan kampung yang didakwa telah diceroboh oleh SAFODA. 

(vii) Surat -surat Pengerusi Badan Bertindak Menuntut Tanah Adat (BBMTA) Kg. 

Baluo Datong kepada pihak-pihak yang berkewajipan. 

(viii) Gambar-gambar bukti kewujudan kampung yang dinyatakan penduduk kampung 

lebih awal menduduki kawasan tanah tersebut. 

Secara keseluruhannya, penyelidik telah menggunakan 8 jenis dokumen yang 

berjumlah 69 dokumen dalam fail kes Kg.Baluo Datong (lihat jenis dokumen diatas). 

Berasaskan sumber dokumen ini, penyelidik sendiri telah menemubual pegawai 

SUHAKAM berkenaan dengan masalah yang dihadapi oleh pengadu (pengadu isu tanah 

adat) yang datang ke pejabat SUHAKAM (Uhat lampiran 4). Isu -isu yang timbul seperti 

masalah tanah adat yang tidak bergeran, isu kemasukan SAFODA telah dapat diketahui 

melalui dokumen yang telah difahami dan dianalisis. Di sam ping itu juga, penyelidik 

telah menemubual informan utama di Kg. Baluo Datong bagi melihat bagaimana 

penduduk kampung bertindak dalam membuat keputusan mengenai masalah tanah adat 

yang berlaku di karnpung tersebut (Uhat larnpiran 5). 

(ii) Temubual 

Kaedah ternubual yang dikatakan disini adalah subjek dan penyelidik hadir sarna dalam 

proses memperoleh rnaklumat (Rohana YU50f, 2004:209). Temubual yang telah 

dijalankan adalah melalui temubual bersemuka iaitu menggunakan soalan terbuka (open 

ended questions). Penyelidik telah berpeluang menemuramah dua orang pegawai tinggi 

SUHAKAM iaitu Penolong Setiausaha 1 cawangan Sabah dan Penolong Pesuruhjaya 

SUHAKAM Malaysia berkenaan dengan isu tanah di Sabah. Selain itu, soalan temubual 

ini juga mengkhusus kepada kes tanah di Kg.Baluo Datong. 

Antara persoalan yang dikemukakan oleh penyelidik kepada responden utama 

(Pegawai SUHAKAM cawangan Sabah dan Penolong Pesurujaya SUHAKAM) adalah 

bagaimana pihak ini bertindak dalam menyelesaikan kes tanah adat, bagaimana 

mengenalpasti hak asasi mereka telah terjejas atau tidak dan siapa yang dihadapi oleh 

SUHAKAM semasa menyelesaikan isu tanah (Uhat lampiran 4). Tujuan utama temubual 

yang dilakukan ini adalah untuk mengenalpasti bagaimana SUHAKAM memainkan 

peranan dalam mengendalikan proses penyelesaian tanah adat berasaskan dokumen 

dan fail kes Kg. Baluo Datong secara lebih mendalam. 

Dalam kaedah ini juga, penyelidik telah turun ke lapangan bagi mendapatkan 

maklumat mentah daripada penduduk kampung yang berpengetahuan tentang kes 

tanah ad at yang berlaku sebelum ini. Responden utama yang dipilih adalah, 3 orang 

wakil dari Badan Bertindak Menuntut Tanah Adat (BBMTA) iaitu Pengerusi, Timbalan 

Pengerusi dan Setiausaha. Antara persoalan yang diajukan kepada wakil penduduk ini 

adalah berkenaan strategi yang digunakan untuk mengeluarkan tanah dari kawasan 

SAFODA, prosedur yang dilalui semasa proses menyelesaikan kes dan tindakbalas 

daripada pihak atasan dan reaksi orang kampung berkenaan dengan kes tanah tersebut 

(Uhat lampiran 5). Temubual ini telah dibuat bersama dengan wakil penduduk kampung 

supaya penyelidik dapat melihat tindakan yang jelas dan pola penyelesaian yang 

dilakukan oleh BBMTA secara khusus. Penyelidik juga telah menemubual Ketua 

Kampung dan JKKK secara tidak formal untuk mendapatkan latar belakang kampung 

seperti sejarah kewujudan kampung, jumlah penduduk dan kemudahan yang terdapat 

di kampung ini. Oisamping itu, penyelidik telah berpeluang menemuduga 2 orang 

penduduk kampung mengenai pendapat mereka dalam masalah tanah yang dihadapi. 

(iii) Pemerhatian 

Kaedah permerhatian turut serta juga telah digunakan dalam kajian ini. Teknik 

pemerhatian turut serta ini dilakukan di dua lokasi iaitu SUHAKAM dan Kg. Baluo 

Oatong. Lokasi utama kajian ini adalah di SUHAKAM dan penyelidik telah berkerja 

secara sukarelawan di pejabat SUHAKAM cawangan Sabah, selama 4 minggu semasa 

cuti semester berlangsung. Kaedah pemerhatian turut serta ini dilakukan supaya 

penyelidik dapat melihat aktiviti yang berlaku di pejabat SUHAKAM dengan lebih teliti. 

Hal ini kerana, pejabat SUHAKAM adalah pusat untuk menyia~t aduan-aduan dan 

membuat tindakan mengenai isu yang berkaitan dengan hak asasi manusia termasuk 

kes tanah adat yang berlaku di Sabah. Melalui pemerhatian turut serta ini juga, 

penyelidik telah berpeluang melihat sendiri kaedah organisasi ini bertindak terhadap 

aduan-aduan yang dikemukakan sekaligus mendapatkan maklumat yang lebih terperinci. 

Oi samping itu, penyelidik telah berpeluang membina rapport di kalangan kakitangan 

organisasi SUHAKAM dan telah memudahkan penyelidik mendapatkan maklumat yang 

dikehendaki. 

